
2026/0238 (NLE) 

Proposta għal 

DEĊIŻJONI TA’ IMPLIMENTAZZJONI TAL-KUNSILL 

li temenda d-Deċiżjoni ta’ Implimentazzjoni tat-13 ta’ Lulju 2021 dwar l-approvazzjoni 

tal-valutazzjoni tal-pjan għall-irkupru u r-reżiljenza għall-Italja 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea, 

Wara li kkunsidra r-Regolament (UE) 2021/241 tal-Parlament Ewropew u tal-Kunsill tat-12 

ta’ Frar 2021 li jistabbilixxi l-Faċilità għall-Irkupru u r-Reżiljenza1,u b’mod partikolari l-

Artikolu 20(1) tiegħu, 

Wara li kkunsidra l-proposta tal-Kummissjoni Ewropea, 

Billi: 

(1) Wara l-preżentazzjoni tal-pjan nazzjonali għall-irkupru u r-reżiljenza (“RRP”) mill-

Italja fit-30 ta’ April 2021, il-Kummissjoni pproponiet il-valutazzjoni pożittiva tagħha 

lill-Kunsill. Fit-13 ta’ Lulju 2021, il-Kunsill approva l-valutazzjoni pożittiva permezz 

ta’ deċiżjoni ta’ implimentazzjoni2 (id-“Deċiżjoni ta’ Implimentazzjoni tal-Kunsill tat-

13 ta’ Lulju 2021”). Id-Deċiżjoni ta’ Implimentazzjoni tal-Kunsill tat-13 ta’ Lulju 

2021 ġiet emendata bid-Deċiżjonijiet ta’ Implimentazzjoni tal-Kunsill tad-19 ta’ 

Settembru 20233, tat-8 ta’ Diċembru 20234, tal-14 ta’ Mejju 20245, tat-18 ta’ 

Novembru 20246, tal-20 ta’ Ġunju 20257, tas-27 ta’ Novembru 20258 u tat-30 ta’ 

Marzu 20269. 

(2) Fil-11 ta’ Ġunju 2026, l-Italja għamlet talba motivata lill-Kummissjoni biex tagħmel 

proposta biex tiġi emendata d-Deċiżjoni ta’ Implimentazzjoni tal-Kunsill tat-13 ta’ 

Lulju 2021 f’konformità mal-Artikolu 21(1) tar-Regolament (UE) 2021/241 għar-

raġuni li l-RRP parzjalment ma għadux jista’ jintlaħaq minħabba ċirkostanzi oġġettivi. 

Fuq dik il-bażi, l-Italja ppreżentat RRP emendat. 

Emendi bbażati fuq l-Artikolu 21 tar-Regolament (UE) 2021/241  

 
1 ĠU L 57, 18.2.2021, p. 17, ELI: https://eur-lex.europa.eu/eli/reg/2021/241/oj. 
2 ST 10160/21 INIT; ST 10160/21 ADD 1 REV 2; ST 10160/21 ADD 1 REV 2 COR 1 (sk). 
3 ST 12259/23 INIT. 
4 ST 16051/23 INIT; ST 16051/23 ADD 1; ST 16051/23 ADD 1 REV 1 (ga). 
5 ST 9399/24 INIT; ST 9399/24 ADD 1; ST 9399/24 ADD1 COR 2 (sv). 
6 ST 15114/24 INIT; ST 15114 ADD 1 REV 1. 
7 ST 9587/25 INIT; ST 9587/25 ADD 1. 
8 ST 15106/25 INIT: ST 15106/25 ADD 1; ST 15106/25 ADD 1 COR 1 (sv). 
9 ST 7138/26 INIT; ST 7138/26 ADD 1. 

https://eur-lex.europa.eu/eli/reg/2021/241/oj

(3) L-emendi tal-RRP ippreżentati mill-Italja minħabba ċirkostanzi oġġettivi 

jikkonċernaw 118-il miżura. 

(4) L-Italja talbet li żewġ miżuri jitneħħew minħabba ċ-ċirkostanzi marbuta mal-għan. 

Dan jikkonċerna: M3C1-11 skont l-Investiment 1.3 (Konnessjonijiet djagonali) skont 

il-Missjoni 3, il-Komponent 1; M5C3-14 skont l-Investiment 1.5 (Skema ta’ Kreditu 

ta’ Taxxa għall-Investimenti fin-Nofsinhar tal-Italja u ż-Żona Ekonomika Speċjali 

(SEZ) skont il-Missjoni 5, il-Komponent 3. Id-Deċiżjoni ta’ Implimentazzjoni tal-

Kunsill tat-13 ta’ Lulju 2021 jenħtieġ li tiġi emendata kif xieraq. 

(5) L-Italja spjegat li tliet miżuri parzjalment ma għadhomx jistgħu jinkisbu, minħabba 

nuqqas ta’ domanda jew bidla fid-domanda. Dak jikkonċerna M2C1-8 skont l-

Investiment 2.3 (Innovazzjoni u mekkanizzazzjoni fis-setturi tal-agrikoltura u tal-ikel) 

skont il-Missjoni 2, Komponent 1; M2C2-45 skont l-Investiment 1.1 (Żvilupp ta’ 

sistemi agrovoltajċi) skont il-Missjoni 2, il-Komponent 2; M3C2-5bis skont l-

Investiment 2.1 (Id-diġitalizzazzjoni tal-katina loġistika) skont il-Missjoni 3, il-

Komponent 2. Abbażi ta’ dan, l-Italja talbet li dawk il-miżuri jiġu emendat. Id-

Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ li tiġi 

emendata kif xieraq. 

(6) L-Italja spjegat li ħames miżuri parzjalment ma għadhomx jistgħu jinkisbu minħabba 

bidliet fil-kundizzjonijiet tas-suq, inkluż dewmien mhux previst fil-provvista li 

jaffettwa l-proċeduri ta’ akkwist. Dak jikkonċerna M1C2-15 skont l-Investiment 2 (L-

innovazzjoni u t-teknoloġija tal-mikroelettronika) skont il-Missjoni 1, il-Komponent 2; 

M2C1-9 skont l-Investiment 2.2 (Faċilità tal-Park Agri-Solari) skont il-Missjoni 2, il-

Komponent 1; M2C2-29 skont l-Investiment 4.3 (Installazzjoni tal-infrastrutturi tal-

iċċarġjar); M7-27 skont l-Investiment 8 (Provvista sostenibbli, ċirkolari u sigura ta’ 

Materja Prima Kritika); M7-41 u M7-42 skont l-Investiment 15 (Transizione 5.0) 

skont il-Missjoni 7. Abbażi ta’ dan, l-Italja talbet li dawk il-miżuri jiġu emendat. Id-

Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ li tiġi 

emendata kif xieraq. 

(7) L-Italja spjegat li miżura waħda parzjalment ma għadhiex tista’ tinkiseb minħabba 

impedimenti tekniċi li jdewmu l-implimentazzjoni attwali. Dan jikkonċerna M3C1-26 

u M3C1-27 skont ir-Riforma 1.3 (Spinta lill-effiċjenza tal-infrastruttura ferrovjarja fl-

Italja) skont il-Missjoni 3, il-Komponent 1. Abbażi ta’ dan, l-Italja talbet li dawk il-

miżuri jiġu emendat. Id-Deċiżjoni ta’ Implimentazzjoni tal-Kunsill tat-13 ta’ Lulju 

2021 jenħtieġ li tiġi emendata kif xieraq. 

(8) L-Italja spjegat li żewġ miżuri parzjalment ma għadhomx jistgħu jinkisbu minħabba l-

inflazzjoni u kwistjonijiet operazzjonali ta’ natura teknika. Din tikkonċerna M3C1-5 u 

M3C1-6 skont l-Investiment 1.1 (Konnessjonijiet ferrovjarji ta’ veloċità għolja lejn in-

Nofsinhar għall-passiġġieri u l-merkanzija); M3C1-9 skont l-Investiment 1.2 (Linji ta’ 

veloċità għolja fit-Tramuntana li jgħaqqdu mal-bqija tal-Ewropa) skont il-Missjoni 3, 

il-Komponent 1. Abbażi ta’ dan, l-Italja talbet li dawk il-miżuri jiġu emendat. Id-

Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ li tiġi 

emendata kif xieraq.  

(9) L-Italja spjegat li miżura waħda parzjalment ma għadhiex tista’ tinkiseb minħabba l-

okkorrenza ta’ avvenimenti estremi tat-temp li wasslu għall-adozzjoni ta’ 

Dikjarazzjoni dwar l-Istat ta’ Emerġenza10 fl-2025 u fl-2026 li affettwat it-territorji tal-

Calabria, ta’ Sardinja u ta’ Sqallija. Dak jikkonċerna M2C4-38 skont l-Investiment 4.4 

(Investimenti fid-drenaġġ u l-purifikazzjoni) skont il-Missjoni 2, il-Komponent 4. 

Abbażi ta’ dan, l-Italja talbet li din il-miżura tiġi emendata. Id-Deċiżjoni ta’ 

Implimentazzjoni tal-Kunsill tat-13 ta’ Lulju 2021 jenħtieġ li tiġi emendata kif xieraq. 

(10) L-Italja spjegat li ġew emendati disa’ miżuri biex jiġu implimentati alternattivi aħjar 

sabiex tinkiseb l-ambizzjoni oriġinali tagħhom. Dan jikkonċerna M1C2-34 skont l-

Investiment 9 (Miżura ta’ scale-up: Tranżizzjoni 4.0) skont il-Missjoni 1, il-

Komponent 2; M2C2-35bis skont l-Investiment 4.4.2 (Tisħiħ tal-flotta ferrovjarja tat-

trasport pubbliku reġjonali b’ferroviji b’emissjonijiet żero u servizz universali); 

M2C2-43 skont l-Investiment 5.4 (Injezzjoni ta’ ekwità fil-Fond għal Tranżizzjoni 

Ekoloġika (“GTF”) ġestit mis-CDP Kapital ta’ Riskju SGR) skont il-Missjoni 2, il-

Komponent 2; M2C2-47 skont l-Investiment 1.2 (Promozzjoni tas-sorsi ta’ enerġija 

rinnovabbligħall-komunitajiet tal-enerġija u awtokonsumaturi tal-enerġija li jaġixxu 

b’mod konġunt); M2C4-39 u M2C4-40 skont l-Investiment 4.5 (Skema ta’ għotjiet 

għal investimenti fl-infrastruttura tal-ilma) skont il-Missjoni 2, il-Komponent 4; 

M3C1-20 skont l-Investiment 1.8 (Titjib tal-istazzjonijiet ferrovjarji) skont il-Missjoni 

3, il-Komponent 1; M7-31 skont l-Investiment 11 (Scale-up: It-tisħiħ tal-flotta 

ferrovjarja tat-trasport pubbliku reġjonali b’ferroviji b’emissjonijiet żero u b’servizz 

universali); M7-44 skont l-Investiment 16 (Appoġġ lill-SMEs għall-awtoproduzzjoni 

minn sorsi ta’ enerġija rinnovabbli); M7-49 skont l-Investiment 17 (Strument 

finanzjarju għar-rinnovazzjonijiet tal-enerġija ta’ akkomodazzjoni residenzjali 

pubblika) skont il-Missjoni 7. Abbażi ta’ dan, l-Italja talbet li dawk il-miżuri jiġu 

emendati. Id-Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ 

li tiġi emendata kif xieraq. 

(11) l-Italja spjegat li 93 miżura ġew emendati biex jiġu implimentati alternattivi aħjar li 

jippermettu li jitnaqqas il-piż amministrattiv u tiġi ssimplifikata d-Deċiżjoni ta’ 

Implimentazzjoni tal-Kunsill, filwaqt li xorta jintlaħqu l-objettivi ta’ dawk il-miżuri. 

Dan jikkonċerna: M1C1-26 skont l-Investiment 1.1 (Infrastruttura Diġitali); M1C1-45 

skont ir-Riforma 1.4 (Riforma tal-ġustizzja ċivili); M1C1-46 skont ir-Riforma 1.5 

(Riforma tal-ġustizzja kriminali); M1C1-59ter u M1C1-63 skont ir-Riforma 1.9 

(Riforma tal-impjiegi pubbliċi u riforma tas-simplifikazzjoni); M1C1-66 skont l-

Investiment 1.9 (Tiġi pprovduta assistenza teknika u tisħiħ tal-bini tal-kapaċità għall-

implimentazzjoni tal-pjan Taljan għall-irkupru u r-reżiljenza); M1C1-117 skont ir-

Riforma 1.15 (Riforma tar-regoli tal-kontabbiltà pubblika); M1C1-119 skont ir-

Riforma 1.14 (Riforma tal-qafas fiskali sottonazzjonali); M1C1-121 bis skont ir-

Riforma 1.12 (Riforma tal-amministrazzjoni fiskali); M1C1-122 skont ir-Riforma 1.13 

(Riforma tal-qafas tar-rieżami tal-infiq); M1C1-148 skont l-Investiment 1.4.1 

(Esperjenza taċ-ċittadini – Titjib tal-kwalità u l-użu tas-servizzi pubbliċi diġitali); 

M1C1-151 skont l-Investiment 1.4.5 (Diġitalizzazzjoni ta’ avviżi pubbliċi); M1C1-152 

skont l-Investiment 1.6.1 (Diġitalizzazzjoni tal-Ministeru tal-Ġustizzja); M1C1-155 

skont l-Investiment 1.6.3 (Diġitalizzazzjoni tal-Istitut Nazzjonali tas-Sigurtà Soċjali 

(INPS) u l-Istitut Nazzjonali għall-Assigurazzjoni kontra l-Inċidenti fuq il-Post tax-

Xogħol (INAIL)) skont il-Missjoni 1, il-Komponent 1; M1C2-13bis skont ir-Riforma 

2 (Liġijiet Annwali tal-Kompetizzjoni); M1C2-14ter skont ir-Riforma 3 

 
10 Id-Deliberazzjoni tal-Kunsill tal-Ministri tal-4 ta’ Ġunju 2025 li tiddikjara l-Istat ta’ Emerġenza għall-

Bliet Metropolitani ta’ Katanja u Messina; Id-Deliberazzjoni tal-Kunsill tal-Ministri Nru 157 tas-26 ta’ 

Jannar 2026 li tiddikjara l-Istat ta’ Emerġenza għat-territorji tal-Calabria, Sqallija u Sardinja. 

(Razzjonalizzazzjoni u simplifikazzjoni tal-inċentivi tad-ditti); M1C2-17, M1C2-18, 

M1C2-20 u M1C2-21 skont l-Investiment 3 (Konnessjonijiet tal-internet rapidi (Ultra-

Broadband u 5G)); M1C2-23bis skont l-Investiment 4 (It-teknoloġija tas-Satellita u l-

Ekonomija Spazjali) skont il-Missjoni 1, il-Komponent 2; M1C3-3 skont l-Investiment 

1.2 (Tneħħija ta’ ostakli fiżiċi u konjittivi f’mużewijiet, libreriji u arkivji li jippermettu 

aċċess usa’ għall-kultura u l-parteċipazzjoni fiha); M1C3-16bis skont l-Investiment 2.1 

(Attrazzjoni ta’ Bliet Storiċi Żgħar); M1C3-17 skont l-Investiment 2.2 (Protezzjoni u 

titjib tal-arkitettura u tal-pajsaġġ rurali); M1C3-19 skont l-Investiment 2.4 (Is-

sikurezza sismika tal-postijiet ta’ qima, ir-restawr tal-wirt tal-FEC u postijiet ta’ kenn 

għal xogħlijiet tal-arti (Art ta’ Rkupru)); M1C3-21 skont l-Investiment 3.2 (Żvilupp 

tal-industrija tal-films (il-proġett Cinecittà)); M1C3-29 skont l-Investiment 4.2 (Fondi 

għall-kompetittività tal-intrapriżi tat-turiżmu); M1C3-36 skont l-Investiment 4.3 

(Caput Mundi Next Generation EU għal avvenimenti turistiċi kbar) skont il-Missjoni 

1, il-Komponent 3; M2C1-10 skont l-Investiment 2.1 (Pjan loġistiku għas-setturi 

agroalimentari, tas-sajd u tal-akkwakultura, tal-forestrija, tal-florikultura u tal-mixtliet 

tal-pjanti); M2C1-16quater skont l-Investiment 1.1 (Implimentazzjoni ta’ impjanti 

ġodda għall-immaniġġjar tal-iskart u modernizzazzjoni ta’ impjanti eżistenti u 

“proġetti ewlenin” tal-ekonomija ċirkolari); M2C1-19 skont l-Investiment 3.1 (Gżejjer 

ekoloġiċi); M2C1-21 skont l-Investiment 3.2 (Komunitajiet ekoloġiċi) skont il-

Missjoni 2, il-Komponent 1; M2C2-10 skont l-Investiment 2.1 (Tisħiħ tal-grilji 

intelliġenti); M2C2-13 skont l-Investiment 2.2 (Interventi biex tiżdied ir-reżiljenza tal-

grilja tal-enerġija); M2C2-17 skont l-Investiment 3.4 (Ittestjar tal-idroġenu għall-

mobbiltà ferrovjarja u t-trasport bit-triq); M2C2-23 skont l-Investiment 4.1 

(Investiment fil-mobbiltà mhux vinkolanti (Pjan Nazzjonali tal-Perkorsi taċ-Ċiklu)); 

M2C2-26 skont l-Investiment 4.2 (Żvilupp ta’ sistemi ta’ Trasport Rapidu tal-Massa); 

M2C2-30 skont l-Investiment 4.5 (Programm ta’ tiġdid tal-flotta ta’ vetturi 

kummerċjali privati u ħfief b’vetturi elettriċi); M2C2-35ter skont l-Investiment 4.4.1 

(It-tisħiħ tal-flotta tal-karozzi tal-linja tat-trasport pubbliku reġjonali b’karozzi tal-linja 

b’ emissjonijiet żero); M2C2-40 skont l-Investiment 5.1 (Appoġġ għas-sistema tal-

produzzjoni għat-Tranżizzjoni Ekoloġika, Teknoloġiji b’Emissjonijiet Żero Netti, u l-

kompetittività u r-reżiljenza tal-ktajjen tal-provvista strateġiċi); M2C2-49 skont l-

Investiment 3.1 (Produzzjoni tal-Idroġenu f’siti abbandunati (Widien tal-Idroġenu)); 

M2C2-53 skont l-Investiment 5.2 (Idroġenu) skont il-Missjoni 2, il-Komponent 2; 

M2C3-6 skont l-Investiment 1.1 (Kostruzzjoni ta’ skejjel ġodda permezz ta’ 

sostituzzjoni tal-bini); M2C3-10 skont l-Investiment 3.1 (Il-Promozzjoni tat-tisħin 

distrettwali effiċjenti) skont il-Missjoni 2, il-Komponent 3; M2C4-6bis skont l-

Investiment 3.2 (Diġitalizzazzjoni tal-parks nazzjonali); M2C4-11bis skont l-

Investiment 2.1a (Miżuri għat-tnaqqis tar-riskju tal-għargħar u idroġeoloġiku — 

Interventi fl-Emilia Romagna, fit-Toscana u fil-Marche); M2C4-13 skont l-

Investiment 2.1b (Miżuri għat-tnaqqis tar-riskju tal-għargħar u idroġeoloġiku); M2C4-

20bis skont l-Investiment 3.1 (Protezzjoni u titjib tal-foresti urbani u periurbani); 

M2C4-23 skont l-Investiment 3.3 (Naturifikazzjoni mill-ġdid taż-żona Po); M2C4-25 

skont l-Investiment 3.4 (Rimedjazzjoni ta’ ħamrija ta’ siti orfni); M2C4-29 skont l-

Investiment 4.1 (Infrastruttura primarja tal-ilma għas-sigurtà tal-provvista tal-ilma); 

M2C4-34bis skont l-Investiment 4.3 (Investimenti fir-reżiljenza tal-agrosistema tal-

irrigazzjoni għal ġestjoni aħjar tar-riżorsi tal-ilma) skont il-Missjoni 2, il-Komponent 

4; M3C1-14 skont l-Investiment 1.4 (Sistema Ewropea tal-Ġestjoni tat-Trasport 

Ferrovjarju (ERTMS)); M3C1-28 skont l-Investiment 1.10 (Tisħiħ tan-nodi 

metropolitani u linji tal-ferroviji reġjonali) skont il-Missjoni 3, il-Komponent 1; 

M3C2-6 skont l-Investiment 2.2 (Diġitalizzazzjoni tal-ġestjoni tat-traffiku tal-ajru); 

M3C2-9 skont l-Investiment 1.1 (Portijiet ekoloġiċi: l-enerġija rinnovabbli u l-

interventi tal-effiċjenza enerġetika fil-portijiet); M3C2-12 skont l-Investiment 2.3 (Il-

mogħdija kiesħa) skont il-Missjoni 3, il-Komponent 2; M4C1-14ter skont ir-Riforma 

2.1 (Reklutaġġ tal-Għalliema); M4C1-18 skont l-Investiment 1.1 (Pjan għan-nurseries 

u preschools u servizzi ta’ edukazzjoni u kura bikrija tat-tfal); M4C1-20 skont 

Investiment 5 (Żvilupp tas-sistema ta’ taħriġ vokazzjonali terzjarju (ITS)); M4C1-21 

skont l-Investiment 1.2 (Pjan għall-estensjoni full-time); M4C1-22 skont l-Investiment 

1.3 (Pjan ta’ Titjib tal-Infrastruttura Sportiva għall-Iskejjel); deskrizzjoni tal-miżura ta’ 

M4C1-24 skont l-Investiment 1.6 (Orjentazzjoni attiva fit-tranżizzjoni bejn l-iskola u 

l-università); M4C1-26 skont l-Investiment 3.3 (Pjan ta’ sigurtà tal-bini tal-iskejjel u 

ta’ riabilitazzjoni strutturali); M4C1-30 skont ir-Riforma 1.7 (Akkomodazzjoni għall-

istudenti) skont il-Missjoni 4, il-Komponent 1; M4C2-9 skont l-Investiment 1.4 (Il-

ħolqien ta’ “mexxejja nazzjonali tar-R & Ż” dwar xi Teknoloġiji Abilitanti 

Essenzjali); M4C2-14 skont l-Investiment 2.3 (Ċentri tat-Trasferiment tat-

Teknoloġija); M4C2-16bis skont l-Investiment 3.1 (Infrastrutturi tar-Riċerka u l-

Innovazzjon); M4C2-18bis skont l-Investiment 1.5 (“Ekosistemi tal-innovazzjoni 

għas-sostenibbiltà”, il-bini ta’ “mexxejja territorjali tar-riċerka u l-iżvilupp”) skont il-

Missjoni 4, il-Komponent 2; M5C1-4bis skont ir-Riforma 1 (ALMPs u Taħriġ 

Vokazzjonali); M5C1-7bis skont l-Investiment 1 (Tisħiħ tas-Servizzi Pubbliċi tal-

Impjiegi (PES)); M5C1-11 skont ir-Reforma 2 (Xogħol mhux Iddikjarat); M5C1-14 

skont l-Investiment 2 (Sistema ta’ ċertifikazzjoni tal-ugwaljanza bejn il-ġeneri) skont 

il-Missjoni 5, il-Komponent 1; M5C1-16 skont l-Investiment 4 (Servizz Ċivili 

Universali) skont il-Missjoni 5, il-Komponent 1; id-deskrizzjoni tal-miżura skont l-

Investiment 3 (L-Akkomodazzjoni l-Ewwel u Ċentri għall-Għajnuna); M5C2-8 skont 

l-Investiment 2 (Xejriet ta’ awtonomija għall-persuni b’diżabilità); M5C2-12 skont l-

Investiment 4 (Investimenti fi proġetti ta’ riġenerazzjoni urbana, immirati lejn it-

tnaqqis ta’ sitwazzjonijiet ta’ marġinalizzazzjoni u degradazzjoni soċjali); M5C2-14 u 

M5C2-16 skont l-Investiment 5 (Pjanijiet Urbani Integrati); M5C2-20 skont l-

Investiment 6 (Programm ta’ Innovazzjoni għall-Kwalità tal-Akkomodazzjoni); 

M5C2-22 skont l-Investiment 7 (Il-proġett tal-isport u l-Inklużjoni Soċjali) skont il-

Missjoni 5, il-Komponent 2; M5C3-13 skont l-Investiment 1.4 (Investimenti 

infrastrutturali għaż-Żona Ekonomika Speċjali) taħt il-Missjoni 5, il-Komponent 3; 

M6C1-11 skont l-Investiment 1.3 ( It-tisħiħ tal-Kura tas-Saħħa Intermedja u l-

faċilitajiet tagħha (l-Isptarijiet Komunitarji); M6C2-6 u M6C2-9 skont l-Investiment 

1.1 (Aġġornament Diġitali tat-Tagħmir Teknoloġiku tal-Isptarijiet); M6C2-10bis skont 

l-Investiment 1.2 (Lejn Sptar Sikur u Sostenibbli); M6C2-12 skont l-Investiment 1.3 

(Tisħiħ tal-Infrastruttura Teknoloġika u tal-Għodod għall-Ġbir tad-Data, l-Ipproċessar 

tad-Data, l-Analiżi tad-Data u s-Simulazzjoni) skont il-Missjoni 6, il-Komponent 2; 

M6C2-16 skont l-Investiment 2.2 (Żvilupp ta’ ħiliet tekniċi-professjonali, diġitali u 

maniġerjali ta’ professjonisti fis-sistema tal-kura tas-saħħa) taħt M6C2; M7-3 skont ir-

Riforma 1 (Is-simplifikazzjoni tal-proċeduri għall-għoti ta’ permessi għall-enerġija 

rinnovabbli fil-livell ċentrali u lokali); M7-11 skont l-Investiment 1 (Miżura ta’ scale-

up: Grilji intelliġenti); M7-12 skont l-Investiment 2 (Miżura ta’ scale-up: Interventi 

biex tiżdied ir-reżiljenza tal-grilja tal-enerġija); M7-13 skont l-Investiment 3 (Miżura 

ta’ scale-up: Produzzjoni tal-Idroġenu f’siti abbandunati (Widien tal-Idroġenu)); M7-

15 skont l-Investiment 4 (Link Tirrenjana); M7-17 skont l-Investiment 5 (SA.CO.I.3); 

M7-22 skont l-Investiment 7 (Grilja ta’ Trażmissjoni Nazzjonali Intelliġenti); M7-37 

skont l-Investiment 13 (Linja Adrijatika Fażi 1 (stazzjon tal-kompressur ta’ Sulmona u 

pipeline tal-gass Sestino-Minerbio)); M7-39 skont l-Investiment 14 (Infrastruttura 

transkonfinali għall-esportazzjoni tal-gass); M7-50 skont l-Investiment 18 (Miżura ta’ 

scale-up: Programm ta’ tiġdid tal-flotta ta’ vetturi kummerċjali privati u ħfief b’vetturi 

elettriċi) skont il-Missjoni 7. Abbażi ta’ dan, l-Italja talbet li dawk il-miżuri jiġu 

emendat. Id-Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ 

li tiġi emendata kif xieraq. 

(12) Wara t-tneħħija u t-tnaqqis fil-livell ta’ implimentazzjoni tal-miżuri f’konformità mal-

Artikolu 21 tar-Regolament (UE) 2021/241, l-Italja talbet li tuża r-riżorsi liberati bit-

tneħħija tal-miżuri u t-tnaqqis fil-livell tal-implimentazzjoni tagħhom biex jiżdiedu 

żewġ miżuri ġodda u jiżdied il-livell ta’ implimentazzjoni ta’ tmien miżuri. Dan 

jikkonċerna M1C2-34 skont l-Investiment 9 (Miżura ta’ scale-up: Tranżizzjoni 4.0) 

skont il-Missjoni 1, il-Komponent 2; M2C2-35bis skont l-Investiment 4.4.2 (Tisħiħ 

tal-flotta ferrovjarja tat-trasport pubbliku reġjonali b’ferroviji b’emissjonijiet żero u 

servizz universali); M2C2-47 skont l-Investiment 1.2 (Promozzjoni tas-sorsi ta’ 

enerġija rinnovabbli għall-komunitajiet tal-enerġija u awtokonsumaturi tal-enerġija li 

jaġixxu b’mod konġunt); M2C2-54 skont l-Investiment 4.6 (Ferroviji dijanjostiċi); 

M2C2-55 skont l-Investiment 5.5 (Kreditu tat-taxxa ekoloġiku) skont il-Missjoni 2, il-

Komponent 2; M2C4-39 u M2C4-40 skont l-Investiment 4.5 (Skema ta’ għotjiet għal 

investimenti fl-infrastruttura tal-ilma) skont il-Missjoni 2, il-Komponent 4; M3C1-20 

skont l-Investiment 1.8 (Titjib tal-istazzjonijiet ferrovjarji) skont il-Missjoni 3, il-

Komponent 1; M5C1-19bis u M5C1-20 skont l-Investiment 5 (Il-Ħolqien ta’ intrapriżi 

tan-nisa) skont il-Missjoni 5, il-Komponent 1; M7-31 skont l-Investiment 11 (Scale-

up: It-tisħiħ tal-flotta ferrovjarja tat-trasport pubbliku reġjonali b’ferroviji 

b’emissjonijiet żero u b’servizz universali); M7-44 u M7-45 skont l-Investiment 16 

(Appoġġ lill-SMEs għall-awtoproduzzjoni minn sorsi ta’ enerġija rinnovabbli); M7-49 

skont l-Investiment 17 (Strument finanzjarju għar-rinnovazzjonijiet tal-enerġija ta’ 

akkomodazzjoni residenzjali pubblika) skont il-Missjoni 7. Abbażi ta’ dan, l-Italja 

talbet li jiżdied il-livell ta’ implimentazzjoni ta’ tmien miżuri u li jiżdiedu żewġ miżuri 

ġodda. Id-Deċiżjoni ta’ Implimentazzjoni tal-Kunsill tat-13 ta’ Lulju 2021 jenħtieġ li 

tiġi emendata kif xieraq. 

Korrezzjonijiet ta’ żbalji klerikali 

(13) Ġew identifikati żewġ żbalji klerikali fit-test tad-Deċiżjoni ta’ Implimentazzjoni tal-

Kunsill tat-13 ta’ Lulju 2021, li jaffettwaw żewġ objettivi intermedji u miri, u żewġ 

miżuri taħt żewġ komponenti. Jenħtieġ li d-Deċiżjoni ta’ Implimentazzjoni tal-Kunsill 

tat-13 ta’ Lulju 2021 tiġi emendata biex jiġu kkoreġuti dawn l-iżbalji klerikali li ma 

jirriflettux il-kontenut tal-RRP ippreżentat lill-Kummissjoni fit-30 ta’ April 2021 kif 

maqbul bejn il-Kummissjoni u l-Italja. Dawk l-iżbalji klerikali huma relatati ma’ 

M1C2-31 tal-Investiment 7 (Fond Nazzjonali għall-Konnettività) skont il-Missjoni 1, 

il-Komponent 2; M4C1-23 tal-Investiment 3.4 (Il-proġett tal-isport u l-Inklużjoni 

Soċjali) skont il-Missjoni 4, il-Komponent 1. Dawn il-korrezzjonijiet ma jaffettwawx 

l-implimentazzjoni tal-miżuri kkonċernati. 

Il-valutazzjoni tal-Kummissjoni 

(14) Il-Kummissjoni vvalutat l-RRP emendat skont il-kriterji ta’ valutazzjoni stabbiliti fl-

Artikolu 19(3) tar-Regolament (UE) 2021/241. 

Kontribuzzjoni għall-objettivi tar-REPowerEU 

(15) F’konformità mal-Artikolu 19(3), il-punt (da), u l-kriterju 2.12 tal-Anness V tar-

Regolament (UE) 2021/241, il-kapitolu REPowerEU mistenni jikkontribwixxi b’mod 

effettiv fil-biċċa l-kbira (klassifikazzjoni A) għas-sigurtà tal-enerġija, id-

diversifikazzjoni tal-provvista tal-enerġija tal-Unjoni, żieda fl-użu tal-enerġija 

rinnovabbli u fl-effiċjenza enerġetika, żieda fil-kapaċitajiet tal-ħżin tal-enerġija jew it-

tnaqqis meħtieġ tad-dipendenza fuq il-fjuwils fossili qabel l-2030. 

(16) L-emendi li jikkonċernaw ir-Riforma 1 (Is-simplifikazzjoni tal-proċeduri għall-għoti 

ta’ permessi għall-enerġija rinnovabbli fil-livell ċentrali u lokali); Investiment 1 

(Miżura ta’ scale-up: Grilji intelliġenti); Investiment 2 (Miżura ta’ scale-up: Interventi 

biex tiżdied ir-reżiljenza tal-grilja tal-enerġija); Investiment 3 (Miżura ta’ scale-up: 

Produzzjoni tal-Idroġenu f’siti abbandunati (Widien tal-Idroġenu); Investiment 4 (Link 

Tirrenjana); Investiment 5 (SA.CO.I.3); Investiment 7 (Grilja ta’ Trażmissjoni 

Nazzjonali Intelliġenti); Investiment 8 (Provvista sostenibbli, ċirkolari u sigura ta’ 

Materja Prima Kritika); Investiment 11 (Tisħiħ tal-flotta ferrovjarja tat-trasport 

pubbliku reġjonali b’ferroviji b’emissjonijiet żero u servizz universali); Investiment 13 

(Linja Adrijatika Fażi 1 (stazzjon tal-kompressur ta’ Sulmona u pipeline tal-gass 

Sestino-Minerbio)); Investiment 14 (Infrastruttura transkonfinali għall-esportazzjoni 

tal-gass); Investiment 15 (Transizione 5.0); Investiment 16 (Appoġġ lill-SMEs għall-

awtoproduzzjoni minn sorsi ta’ enerġija rinnovabbli); Investiment 17 (Strument 

finanzjarju għar-rinnovazzjonijiet tal-enerġija ta’ akkomodazzjoni residenzjali 

pubblika) u Investiment 18 (Miżura ta’ scale-up: Programm ta’ tiġdid tal-flotta ta’ 

vetturi kummerċjali privati u ħfief b’vetturi elettriċi) ma jbiddlux il-valutazzjoni 

ġenerali li l-implimentazzjoni tal-miżuri inklużi fil-kapitolu REPowerEU huma 

mistennija jikkontribwixxu, b’mod partikolari, għall-appoġġ tal-objettivi fl-Artikolu 

21c(3), il-punti (a), (b), (c), (d), (e), u (f) tar-Regolament 2021/241. Il-kapitolu 

jikkontribwixxi b’mod effettiv fil-biċċa l-kbira għas-sigurtà tal-enerġija, id-

diversifikazzjoni tal-provvista tal-enerġija tal-Unjoni, żieda fl-użu tal-enerġija 

rinnovabbli u fl-effiċjenza enerġetika, u t-tnaqqis tad-dipendenza fuq il-fjuwils fossili 

qabel l-2030. Għalhekk, il-pjan emendat jikkontribwixxi b’mod effettiv għall-objettivi 

tal-Artikolu 19(3), il-punt (da). 

 Kontribut għat-tranżizzjoni ekoloġika inkluża l-bijodiversità 

(17) F’konformità mal-Artikolu 19(3), il-punt (e), u l-kriterju 2.5 tal-Anness V tar-

Regolament (UE) 2021/241, il-RRP emendat fih miżuri li jikkontribwixxu fil-biċċa l-

kbira (klassifikazzjoni A) għat-tranżizzjoni ekoloġika, inkluża l-bijodiversità, jew 

għall-indirizzar tal-isfidi li jirriżultaw minnha. Il-miżuri li jappoġġaw l-objettivi 

klimatiċi jammontaw għal ammont li jirrappreżenta 37 % tal-allokazzjoni totali tal-

RRP emendat u 71,9 % tal-kostijiet stmati totali tal-miżuri fil-kapitolu REPowerEU 

kkalkolat f’konformità mal-metodoloġija stabbilita fl-Anness VI tar-Regolament (UE) 

2021/241. F’konformità mal-Artikolu 17 tar-Regolament (UE) 2021/241, l-RRP 

emendat huwa konsistenti mal-informazzjoni inkluża fil-Pjan Nazzjonali għall-

Enerġija u l-Klima 2021-2030. 

(18) L-emendi għall-kontribut għat-tranżizzjoni ekoloġika huma relatati mat-tnaqqis fl-

allokazzjoni għal għadd ta’ miżuri f’diversi missjonijiet u komponenti. It-tnaqqis kien 

parzjalment ikkumpensat minn għadd ta’ investimenti u miżuri ġodda b’livell ogħla ta’ 

implimentazzjoni. It-tnaqqis fl-allokazzjoni kien jikkonċerna l-Investiment 2.2 (Park 

Agri-Solari) taħt il-Missjoni 2, il-Komponent 1. Iż-żieda fl-Investiment 1.2 

(Promozzjoni ta’ komunitajiet tal-enerġija rinnovabbli u awtokonsumaturi ta’ sorsi 

rinnovabbli li jaġixxu b’mod konġunt), flimkien maż-żieda fl-allokazzjoni għall-

Investiment 4.4.2 (Tiġdid tal-flotta ferrovjarja reġjonali tat-trasport pubbliku 

b’ferroviji tal-fjuwils nodfa u servizz universali), l-Investiment 5.1 (Teknoloġiji 

b’Emissjonijiet Żero Netti) u l-ħolqien tal-Investiment 4.6 (Ferroviji dijanjostiċi), l-

Investiment 5.5 (Kreditu tat-Taxxa Ekoloġika) u ż-żieda fl-ittaggjar ekoloġiku anke 

għall-Investiment 5.4 (Injezzjoni tal-ekwità fil-Fond ta’ Tranżizzjoni Ekoloġika 

(“GTF”) ġestit mis-CDP Kapital ta’ Riskju SGR) ikkumpensaw aktar mit-tnaqqis fl-

Investiment 1.1 (Żvilupp ta’ sistemi agrovoltajċi) u fl-Investiment 4.3 (Installazzjoni 

ta’ infrastrutturi tal-iċċarġjar) skont il-Missjoni 2, il-Komponent 2. Żieda fl-

allokazzjoni kienet tikkonċerna l-Investiment 4.5 (Skema ta’ għotjiet għal investimenti 

fl-infrastrutturi tal-ilma) skont il-Missjoni 2, il-Komponent 4. Barra minn hekk, skont 

il-Missjoni 3, il-Komponent 1, it-tnaqqis fl-allokazzjoni għar-Riforma 1.3 (Spinta lill-

effiċjenza tal-infrastruttura ferrovjarja fl-Italja) skont il-Missjoni 3, il-Komponent 1 

kien parzjalment ikkumpensat minn żieda fl-allokazzjoni għall-Investiment 1.8 

(Aġġornament tal-istazzjonijiet ferrovjarji). It-tnaqqis kien jikkonċerna wkoll l-

Investiment 6 (Programm ta’ Innovazzjoni għall-Kwalità tad-Djar) skont il-Missjoni 5, 

il-Komponent 2; u fl-Investiment 1.1 (Djar tas-Saħħa tal-Komunità biex tittejjeb l-

assistenza territorjali tas-saħħa) skont il-Missjoni 6, il-Komponent 1. Fl-aħħar nett 

skont il-Missjoni 7, it-tnaqqis fl-allokazzjoni li jikkonċerna l-kontribuzzjoni lit-

tranżizzjoni ekoloġika fl-Investiment 8 (Provvista sostenibbli, ċirkolari u sigura ta’ 

Materja Prima Kritika); L-Investiment 15 (Transizione 5.0) skont il-Missjoni 7 kien 

aktar milli kkumpensat biż-żieda fl-allokazzjoni fl-Investiment 11 (Żieda: It-tisħiħ tal-

flotta ferrovjarja tat-trasport pubbliku reġjonali b’ferroviji b’emissjonijiet żero u 

b’servizz universali); Investiment 16 (Appoġġ lill-SMEs għall-awtoproduzzjoni minn 

sorsi ta’ enerġija rinnovabbli); Investiment 17 (Strument finanzjarju għar-

rinnovazzjonijiet tal-enerġija ta’ akkomodazzjoni residenzjali pubblika). 

(19) B’mod ġenerali, il-miżuri fl-RRP emendat ikomplu jikkontribwixxu b’mod sinifikanti 

għat-tranżizzjoni ekoloġika tal-Italja. minħabba l-kontenut differenti tal-ittaggjar 

klimatiku tal-miżura ta’ żieda u l-miżuri mnaqqsa, l-emendi fl-RRP tal-Italja jinvolvu 

tnaqqis nett fil-kontribuzzjoni ġenerali għall-mira klimatika tal-RRP b’0,1 punti 

perċentwali, minn 37 % għal 37,1 %. Il-kamp ta’ applikazzjoni tal-emendi ma jibdilx 

il-valutazzjoni ġenerali ta’ dan il-kriterju. 

Kontribut għat-tranżizzjoni diġitali 

(20) F’konformità mal-Artikolu 19(3), il-punt (f), u l-kriterju 2.6 tal-Anness V tar-

Regolament (UE) 2021/241, l-RRP emendat fih miżuri li jikkontribwixxu fil-biċċa l-

kbira (klassifikazzjoni A) għat-tranżizzjoni diġitali jew għall-indirizzar tal-isfidi li 

jirriżultaw minnha. Il-miżuri li jappoġġaw l-objettivi diġitali jammontaw għal ammont 

li jirrappreżenta 26,4 % tal-allokazzjoni totali tal-RRP emendat ikkalkolat 

f’konformità mal-metodoloġija stabbilita fl-Anness VII ta’ dak ir-Regolament.  

(21) It-tnaqqis fl-allokazzjoni jikkonċerna l-Investiment 2 (Innovazzjoni u teknoloġija tal-

mikroelettronika) skont il-Missjoni 1, il-Komponent 2 u l-Investiment 2.1 

(Diġitalizzazzjoni tal-katina loġistika) skont il-Missjoni 3, il-Komponent 2.  

(22) B’mod ġenerali, il-miżuri fl-RRP emendat ikomplu jikkontribwixxu għat-tranżizzjoni 

diġitali tal-Italja: minħabba l-kontenut differenti tal-ittaggjar diġitali tal-miżuri 

mnaqqsa, l-emendi għall-RRP tal-Italja jinvolvu tnaqqis nett ta’ 0.1 punti perċentwali 

għal 26,4 % minn 26,5 %. L-ambitu limitat ta’ dawn l-emendi ma jbiddilx il-

valutazzjoni ġenerali ta’ dan il-kriterju. 

Kostijiet 

(23) F’konformità mal-Artikolu 19(3), il-punt (i), u mal-kriterju 2.9 tal-Anness V tar-

Regolament (UE) 2021/241, il-ġustifikazzjoni pprovduta fl-RRP emendat dwar l-

ammont tal-kost totali stmat tal-RRP hija moderatament (il-klassifikazzjoni B) 

raġonevoli u plawżibbli, hija konformi mal-prinċipju tal-kosteffiċjenza u hija 

proporzjonata mal-impatt ekonomiku u soċjali nazzjonali mistenni. 

(24) L-ammont tal-kostijiet totali stmati tal-RRP huwa konformi man-natura u t-tip tar-

riformi u l-investimenti previsti. B’riżultat ta’ dan, l-istimi tal-kostijiet għall-biċċa l-

kbira tal-miżuri fl-RRP emendati huma meqjusa raġonevoli u plawżibbli. L-Italja 

pprovdiet biżżejjed informazzjoni u evidenza li l-ammont tal-kostijiet totali stmati 

mhuwiex kopert minn finanzjament eżistenti jew ippjanat tal-Unjoni. Fl-aħħar nett, il-

kost totali stmat tal-RRP emendat huwa konformi mal-prinċipju tal-kosteffiċjenza u 

proporzjonali mal-impatt nazzjonali, ekonomiku u soċjali mistenni. Għalhekk, il-

klassifikazzjoni B hija ġġustifikata għall-RRP emendat. 

Kwalunkwe kriterju ieħor ta’ valutazzjoni 

(25) Il-Kummissjoni tqis li l-emendi ppreżentati mill-Italja ma jaffettwawx il-valutazzjoni 

pożittiva tal-RRP stabbilit fid-Deċiżjoni ta’ Implimentazzjoni tal-Kunsill 10160/21 tat-

13 ta’ Lulju 2021 dwar l-approvazzjoni tal-valutazzjoni tal-RRP għall-Italja rigward 

ir-rilevanza, l-effettività, l-effiċjenza u l-koerenza tal-RRP skont il-kriterji ta’ 

valutazzjoni stabbiliti fl-Artikolu 19(3), il-punti (a), (b), (c), (d), (db), (g), (h), (j) u (k). 

Valutazzjoni pożittiva 

(26) Wara l-valutazzjoni pożittiva mill-Kummissjoni tal-RRP emendat, bis-sejba li l-RRP 

jikkonforma b’mod sodisfaċenti mal-kriterji għall-valutazzjoni stabbiliti fir-

Regolament (UE) 2021/241, f’konformità mal-Artikolu 20(2) u l-Anness V ta’ dak ir-

Regolament, jenħtieġ li jiġu stabbiliti r-riformi u l-proġetti ta’ investiment meħtieġa 

għall-implimentazzjoni tal-RRP emendat, l-istadji importanti, il-miri u l-indikaturi 

rilevanti, u l-ammont disponibbli mill-Unjoni għall-implimentazzjoni tal-RRP 

emendat. 

Kontribuzzjoni finanzjarja 

(27) Il-kostijiet totali stmati tal-RRP emendat tal-Italja huma ta’ EUR 194  381 164. Peress 

li l-ammont tal-kost totali stmat tal-RRP emendat huwa ogħla mill-kontribuzzjoni 

finanzjarja massima aġġornata disponibbli għall-Italja, il-kontribuzzjoni finanzjarja 

ddeterminata f’konformità mal-Artikolu 4a tar-Regolament (UE) 2021/1755 tal-

Parlament Ewropew u tal-Kunsill11 u mal-Artikolu 20(4) u l-Artikolu 21a(6) tar-

Regolament (UE) 2021/241 li hija allokata għall-RRP emendat tal-Italja jenħtieġ li 

tkun ugwali għal EUR 71 779 623 788. Għalhekk, il-kontribuzzjoni finanzjarja 

disponibbli għall-Italja tibqa’ l-istess. 

Self 

(28) L-appoġġ b’self li sar disponibbli għall-Italja li jammonta għal EUR 122 601 810 400 

jibqa’ l-istess.  

(29) Għalhekk, jenħtieġ li d-Deċiżjoni ta’ Implimentazzjoni tal-Kunsill tat-13 ta’ Lulju 

2021 tiġi emendata kif xieraq. Għal raġunijiet ta’ ċarezza, l-Anness tad-Deċiżjoni ta’ 

Implimentazzjoni tal-Kunsill tat-13 ta’ Lulju 2021 jenħtieġ li jiġi sostitwit 

kompletament. 

(30) Din id-Deċiżjoni jenħtieġ li tkun mingħajr preġudizzju għall-eżitu ta’ kull proċedura 

marbuta mal-għoti ta’ fondi tal-Unjoni skont kwalunkwe programm tal-Unjoni ħlief 

għall-Faċilità jew għal proċeduri relatati ma’ distorsjonijiet tal-operazzjoni tas-suq 

intern li jistgħu jitwettqu, b’mod partikolari skont l-Artikoli 107 u 108 tat-Trattat. Din 

ma tirkibx fuq il-ħtieġa li l-Istati Membri jinnotifikaw każijiet ta’ għajnuna potenzjali 

mill-Istat lill-Kummissjoni skont l-Artikolu 108 tat-Trattat, 

 
11 Ir-Regolament (UE) 2021/1755 tal-Parlament Ewropew u tal-Kunsill tas-6 ta’ Ottubru 2021 li 

jistabbilixxi r-Riżerva ta’ Aġġustament għall-Brexit (ĠU L 357, 8.10.2021, p. 1, 

ELI: http://data.europa.eu/eli/reg/2021/1755/oj). 

http://data.europa.eu/eli/reg/2021/1755/oj

ADOTTA DIN ID-DEĊIŻJONI:  

Artikolu 1 

Approvazzjoni tal-valutazzjoni tal-RRP 

Il-valutazzjoni tal-RRP emendat tal-Italja fuq il-bażi tal-kriterji previsti fl-Artikolu 19(3) tar-

Regolament (UE) 2021/241 hija approvata.  

Artikolu 2 

Emendi 

Id-Deċiżjoni ta’ Implimentazzjoni tal-Kunsill tat-13 ta’ Lulju 2021 dwar l-approvazzjoni tal-

valutazzjoni tal-pjan għall-irkupru u r-reżiljenza għall-Italja hija emendata kif ġej: 

l-Anness huwa sostitwit bit-test stipulat fl-Anness ta’ din id-Deċiżjoni. 

Artikolu 3 

Destinatarju 

Din id-Deċiżjoni hija indirizzata lir-Repubblika Taljana. 

Magħmul fi Brussell, 

 Għall-Kunsill 

 Il-President 

